2026 жылғы 01 қаңтардағы жағдай бойынша 

«Номад Иншуранс» СК» АҚ 

қаржылық есептілігіне түсіндірме жазба
1. Жалпы бөлім
Қазақстан Республикасының резиденті «Номад Иншуранс» Сақтандыру Компаниясы» Акционерлік қоғамы («Номад Иншуранс» СК» АҚ) Алматы қаласы Әділет басқармасында шаруашылық жүргізуші субъект ретінде тіркелген, мемлекеттік тіркелген күні 2004 жылғы 16 қаңтар, №60300-1910-АҚ куәлігі. Сақтандыру бойынша қызметті жүзеге асыру үшін компанияның 26.12.2022 жылғы 2.1.18 лицензиясы бар, БСН 040140001147, меншік нысаны – жеке. Банк деректемелері: Алматы қ. «Қазақстан Халық жинақ банкі» АҚ, ЖСК KZ836017131000001788, БСК HSBKKZKX, БК 15. «Номад Иншуранс» Сақтандыру Компаниясы» Акционерлік қоғамы Алматы қаласы, Төле би көшесі, 101 мекенжайында орналасқан. Телефондары: 8(727)3-212-000, факс: 8(727) 3-21-21-21, электрондық пошта: www.nomad.kz. «Номад Иншуранс» СК» АҚ-ның негізгі қызметі уәкілетті органның алған лицензияларына сәйкес сақтандыруды жүзеге асыруы болып табылады.

2. Бухгалтерлік теңгерім активі бойынша есепті кезеңде болған өзгерістер – №1 нысан.

Активтер
Басқа жиынтық кіріс арқылы әділ құны бойынша бағаланатын бағалы қағаздармен мәмілелер 2 178 341 мың теңге сомасына ұлғайды және 34 290 895 мың теңгені құрады. Амортизацияланған құны бойынша бағаланатын бағалы қағаздар бойынша ХҚЕС 9-ға сәйкес күтілетін кредиттік шығындар 39 001 мың теңге мөлшерінде есептелді, олардың теңгерім құны 01.01.2026 ж. жағдай бойынша 35 289 465 теңгені құрады. "Ақша және ақша баламалары" бабы көрсетілген кезеңде 135 247 мың теңгеге ұлғайып, 1 113 205 мың теңгені құрады. "Орналастырылған салымдар" бабы 7 694 594 мың теңге сомасына ұлғайып, 7 747 082 мың теңгені құрады. 

Өзге активтер 3 254 036 мың теңгені құрады. Өзге активтердің құрамында жеткізушілерге төленген алғытөлем бойынша 517 870 мың теңге сомасындағы қарыз, сақтандыру сыйлықақыларын инкассациялау бойынша менеджерлердің 191 217 мың теңге сомасындағы қарызы, кепілдік жарналар бойынша 223 313 мың теңге мөлшеріндегі қарызы, салықтар бойынша алдын ала төлем 67 353 мың теңге, тауар-материалдық шығындар 49 970 мың теңге, келтірілген зиян үшін жауапты тұлғаға қойылатын талаптар 1 920 113 мың теңге, сақтанушылардың және қайта сақтанушылардың қарызы 1 353 011 теңге, және өзге де қарызы 389 457 мың теңге сомасында. Сондай-ақ осы бап бойынша күмәнді борыштар бойынша 1 458 268 мың теңге мөлшерінде резерв есептелді. Басқа қарыздың құрамына сақтандыру және қайта сақтандыру бойынша талаптар сомасы 134 960 мың теңге, негізгі персонал бойынша болашақ кезеңдердің шығыстары 77 864 мың теңге және өзге де қарызы 176 633 мың теңге сомасында қосылған.

Қайта сақтандыру бойынша активтер 4 010 014 мың теңгені құрады, оның ішінде қайта сақтандыру активі бойынша күтілетін ақша ағындарын ең үздік бағасы 4 651 906 мың теңгені құрады, қаржылық емес тәуекелге тәуекелді түзету бойынша қайта сақтандыру активтері 240 644 мың теңгені құрады, туындаған міндеттемелер бөлігінде қайта сақтандырушылармен есеп айырысулар (-882 536) мың теңгені құрайды.

«Негізгі құралдар және материалдық емес активтер» бабы бойынша сома 1 445 425 мың теңгені құрады. Негізгі құралдар құнының сомасы 916 270 мың теңгені құрады. Пайдалану құқығы нысанындағы активтер 362 510 мың теңгені, материалдық емес активтер 166 645 мың теңгені құрады,

                     Міндеттемелер
Сақтандыру өтемінің қалған бөлігі бойынша міндеттемелер 40 567 365 мың теңгені құрады, оның ішінде сыйлықақыны бөлу негізіндегі тәсілді пайдалана отырып бағаланған міндеттемелер 25 443 173 мың теңгені құрады. Пайда болған шығындар бойынша міндеттемелер 15 124 192 мың теңгені құрады. 

«Өзге міндеттемелер» бабы бойынша сома 6 809 651 мың теңгені құрады. Басқа міндеттемелер құрамында есептелген келісімшарттық міндеттемелер 207 042 мың теңгені, қызметкерлердің демалысы бойынша есептелген шығыстар 640 513 мың теңгені, жалдау бойынша міндеттемелер 418 477 мың теңгені, негізгі қызметкерлер алдындағы қарыз 4 223 625 мың теңгені, төленуі тиіс салықтар 416 082 мың теңгені, делдалдар алдындағы қарыз 553 739 мың теңгені және өзге қарыздар 350 173 мың теңгені құрады. Басқа қарыздың құрамына контрагенттермен және жеткізушілермен 171 318 мың. теңге сомадағы есеп айырысу, зейнетақы аударымдары бойынша міндеттемелер 52 717 мың теңге, сақтанушылармен есеп айырысулар 81 552 мың теңге, брокерлермен есеп айырысулар 17 581 мың теңге және басқа да қарыздар 27 005 мың теңге кіреді.
          Меншікті капитал
2026 жылғы 01 қаңтардағы жағдай бойынша жарғылық капитал 8 785 000 мың теңгені құрайды, ол 8 785 000 мың теңге сомасында төленді. Бағалы қағаздардың нарықтық құнының өзгеруі нәтижесінде қайта бағалау сомасы 2 284 134 мың теңгені құрады, сондай-ақ негізгі құралдарды нарықтық құнға келтіру нәтижесінде осы бап бойынша қайта бағалау сомасы 795 848 мың теңгені құрайды. 

Өткен есепті кезеңнің бөлінбеген кірісі №1 "Бухгалтерлік баланс" нысаны бойынша өткен кезең үшін төленген дивидендтер сомасына – 5 425 000 мың теңге және тұрақтандыру резервіндегі өзгерістер сомасына – 3 283 мың теңге мөлшерінде азайтылды, сондай-ақ «Өзге жиынтық табыс арқылы әділ құны бойынша бағаланатын бағалы қағаздар» санаты бойынша акцияларды сатып алу-сату нәтижесіндегі табыс 3 455 506 мың теңге көрсетілді, негізгі құралдар мен материалдық емес активтерді қайта бағалау резервіндегі өзгерістер 122 747 мың теңге құрады. Есеп беру кезеңіндегі кіріс 13 046 906 мың теңгені құрады. 
3.  Есепті кезеңде «Пайда мен залал туралы есептің» кірістері мен шығыстары бойынша болған өзгерістер – №2 нысан.
Сақтандыру түсімі 2025 жылдың 12 айының қорытындысы бойынша - 72 341 812 мың теңгені, сақтандыру бойынша шығыстар – 53 164 018 мың теңгені құрады. Қайта сақтандыру шарттарына байланысты туындайтын шығыстар 7 274 497 мың теңгені құрады. Сақтандыру қызметтерін көрсету нәтижесі 11 903 297 мың теңгені құрады.  

Пайыздық табыстар 8 214 445 мың теңгені құрады, оның ішінде сыйақы алуға байланысты кірістер 7 870 263 мың теңге, 2-деңгейдегі банктерде орналастырылған салымдар бойынша сыйақы бойынша кірістер 317 243 мың теңге, РЕПО операцияларынан түскен сыйақы бойынша кірістер– 26 939 мың теңге. Пайыздық шығыстар 537 мың теңгені құрады, оның ішінде 426 153 мың теңге тікелей РЕПО операциялары бойынша сыйақы шығыстарына және 111 696 мың теңге жалдау бойынша пайыздық төлемдерге байланысты шығыстарға тиесілі.

Басқа жиынтық табыс арқылы әділ құны бойынша бағаланатын қаржы активтерімен жасалатын операциялардан түскен кірістер 293 695 мың теңгені құрады, оның құрамында осы санат бойынша акциялар бойынша 184 581 мың теңге мөлшерінде алынған дивидендтер, сондай-ақ бағалы қағаздарды сатып алу-сату нәтижесінде алынған кірістер 109 114 мың теңгені құрады. Қаржы активтерімен жасалған операциялардан туындаған шығындар 22 261 мың теңгені, сондай-ақ күтілетін кредиттік шығындар бойынша бағалау резервтерін қалыптастыру жөніндегі шығыстар 698 969 мың теңгені құрады.
Сақтандыру бойынша қаржылық шығыстар 1 243 414 мың теңгені, ал қайта сақтандыру бойынша 6 321 мың теңгені құрады. Өзге операциялық кірістер 3 688 775 мың теңгені құрады, оның құрамында шетел валютасын сатып алу сату бойынша кірістер, активтерді өткізуден түсетін кірістер, өзге қызметтен түсетін өзге де кірістер көрсетіледі.

Негізгі қызметтен корпоративтік табыс салығы 1 166 942 мың теңгені құрады. Жыл ішіндегі таза пайда 13 046 906 мың теңгені құрады.
4. Басқа операциялық шығыстар туралы ақпарат
«Басқа операциялық шығыстар» бабы бойынша 2025 жылғы 12 ай үшін мынадай ақпарат көрсетіледі:
- резервтер бойынша есептелетін шығыстар 3 151 116 мың теңгені құрады; шетел валютасын қайта бағалау бойынша кірістер 638 517 мың теңгені құрады; және өзге де кірістер 100 858 мың теңгені құрады.

